
中心簡介

目錄 

使命宣言
香港中華基督教青年會是全球基督教青年會運動的一員，又為一建基香港之基督教
服務組織，本著「非以役人，乃役於人」之基督精神，聯合同道，推廣天國，致力
倡導及培育青年肩負社會責任、關懷祖國、放眼世界；並通過多元化服務、全人發
展、對弱群之承擔及推動從個人至社會修和；努力建設一個文明、有愛心的香港。

引言
本隊抱著「非以役人，乃役於人」的基督精神，誠意為處於危機的青少年提供多元
化的優質服務，幫助他們建立積極人生，並致力培育服務對象在德、智、體、群四
方面的全人發展，並於生活中付諸實行。

目標
1.  為有需要的青少年在教育、職業、家庭、社群或個人問題上提供指導、輔導及轉
    介服務；
2.  協助青少年發揮潛能，給予身心全面發展的機會；
3.  預防青少年受到不良的影響

工作手法

2. 小組工作
由註冊社工主動接觸和介入自然結集的小組和
群黨，為對象舉辦小組活動。

3. 社區工作
透過講座、調查研究、展覽、探訪等社區活動，
聯同區內組織，讓有關人士關注青少年之問題
和需要，協助服務的推展，加強服務成效，為
青少年之健康成長，創造更理想的環境。

服務對象
年齡由６至２４歲，經常在公眾場所（如球場、
網吧、桌球室、遊戲機中心、快餐店、商場等）
流連和聚集，且易受不良環境影響之青少年。

1. 個案輔導
透過面談和家訪等，協助青少年處理其在家庭、
學業、就業、朋輩與情緒等各方面的困難，並
於有需要時，聯絡或轉介其他有關專業人士。

申請及退出使用服務方法
申請使用服務：
由註冊社工主動接觸的６至２４歲青少年可豁免申請；本隊亦接受自我轉介、家長
或合法監護人、社區人士或機構轉介。
退出使用服務：
註冊社工按服務對象之情況作出適當評估以終止服務；服務對象亦有權隨時提出申
請退出服務。

服務範圍 

大圍小隊 :

新 翠 邨、 隆
亨 邨、 顯 耀
邨、顯徑邨、
秦 石 邨、 豐
盛 苑、 新 田
圍 邨、 美 林
邨、 美 田 邨
及 大 圍 市 中
心等。

美林邨
美田邨

大圍市中心

美林邨
美田邨

大圍市中心

新翠邨
隆亨邨
顯耀邨
顯徑邨
秦石邨
豐盛苑

新田圍邨

新翠邨
隆亨邨
顯耀邨
顯徑邨
秦石邨
豐盛苑

新田圍邨

禾輋邨、瀝源
邨、豐和邨、
沙田市中心、
沙角邨、乙明
邨、博康邨、
水泉澳邨、穗
禾 苑、 駿 洋
邨、碩門邨、
沙田第一城、
愉翠苑、廣源
邨、 富 安 花
園、錦泰苑、
恆安邨、欣安
邨、 頌 安 邨
等。

禾輋邨
瀝源邨
豐和邨

沙田市中心
沙角邨
乙明邨
博康邨

水泉澳邨
穗禾苑
駿洋邨

禾輋邨
瀝源邨
豐和邨

沙田市中心
穗禾苑
駿洋邨

3

沙角邨
乙明邨
博康邨

富安花園
錦泰苑
恆安邨
欣安邨
頌安邨

廣源邨
碩門邨

富安花園
錦泰苑
恆安邨
欣安邨
頌安邨

碩門邨
沙田第一城

愉翠苑
廣源邨

水泉澳邨

沙田及馬鞍山小隊：

伍姑

譚 C 葉 Sir 黃姑 彭姑

江 Sir 牙姑Way Miss

家明 Sir

督導的話

話新又係新唔曬，話舊呢又唔係好講得
通， 因 為 許 Sir 在 2000 至 2005 期 間
曾經在沙田外展工作，今次有幸以另
一個身份同崗位再返嚟，見到不論是
社區或是服務上都有好多轉變，希望
有機會見到大家時可以再傾吓計，甚至
乎在 Cafe 或者是將來嘅剪髮舖同大家見
面， 預 祝 大 家 有 一 個 美 滿 充 實 的 暑 假！ 

有關生涯生涯規劃 -- 
流水冷麵 

阿仔很喜歡【蠟筆小新】，現在連我阿太
也愛上了，現在忙於在 7 仔購物之餘（因
現正派發小新印花），也會追看卡通。剛
剛看的一集是講述野原先生因為工作緣
故，要去參與生意夥伴所舉行的流水冷麵
派對，對方聲稱哪一間公司代表能於流水
冷麵派對夾起最多冷麵的話，他便會和那
一間公司簽約合作；由於是流水冷麵派對，
所以野原先生便帶上了小新。為免影響大
家自行觀賞，不在此作劇透，但有一些
觀點很想和大家分享。

DSE 放榜的同學們留意了。
因之前參與者失手，有大
量冷麵流落，小新拿起
了盛滿了流水冷麵的撈
箕，叫主持人再來一次，
主持人頓時認為小新很有
智慧，明白到原來一次
的失敗不是永遠的失
敗，只要有機

會重新出發，縱然你感覺比別人走多了一點點的路，
但是當中你也會學懂一些，人家未有在你路途上所
領受的新鮮事物。所以，考驗的真正目標是叫我們
成長，當中所學到的叫我們畢生受用。

工作中的朋友們，原來流水冷麵的玩法可以有很
多的不同變化，時曲時直、時高時低，若配合不同
的部件，會令到冷麵時隱時現。其實，大家在職場
打滾，也難免會遇到高低起跌，有時被工作難倒、
又有時可能會遇到不同的人事糾紛，同樣那些攻擊
有時是明槍，但有時也是暗箭，真是防不勝防。

但是，我認為在工作的場所，多一個朋友永遠比多一
個敵人好，只管做好自己的本份，你的對手自會知難
而退。另外，要不時思考如何為自己增值，讓自己

所做的予人「與別不同」的感覺，所學到的，永
遠也是你的，別人無法奪去。

字面上看「識人好過識字」這句話，也有部份的
準確性，有時人在外，朋友的確很重要，但大家也

不可以忽視自身實力的重要性。大家若是遇上
了升學或擇業的疑難，記緊找我們沙田外

展的同事傾傾。

送一句聖經金句給大家，盼望
成為大家的鼓勵：「你們所遇
見的試探，無非是人所能受
的。神是信實的，必不叫你們
受試探過於所能受的，在受試
探的時候，總要給你們開一條
出路，叫你們能忍受得住。」

（哥林多前書十章 13 節）

各位年青人，「生涯規劃」對你來說又是什麼呢 ? 你
們自己有什麼興趣 ? 跳舞、魔術、足球、籃球、跑步、
畫畫、化妝、夾 BAND、做話劇等等這些興趣其實都
係可以是你的「堅趣」。「堅趣」就是大家願意以堅
定、堅持和認真的態度去發展的興趣，當中需付出努
力，堅持到底，從而達至自我表現，自信心增強等持
久的利益。而堅趣並不如一般消遣活動能為大家只帶
來輕鬆歡愉的感覺，當中需要大家不停的練習、學習、
磨練和付出，有時甚至帶來辛苦練習的感覺，但只要
是你喜歡的事，你會找到當中的樂趣和滿足感，甚至
對你個人來說的獨特意義。

隊長的話  Shirley Miss

一講起「生涯規劃」大家會聯想起什麼 ? 工作 ? 要搵食 ? 
捱世界 ? 要好好規劃自己的前途 ? 「生涯規劃」對我來
說就是「做喜歡的事，讓喜歡的事有價值 !」。
這一句說話就是我有一次去台灣旅行時，在一個文創市
集裡看見的。這句說話正好體現到那個文創市集裡各式
各樣的檔主的信念，他們每一個都將自己的「堅趣」
發展成自己的小攤檔，與人分享他們很喜歡做的事。
我記得那一次我看見一個咖啡師很注專地沖一杯手沖咖
啡，感覺很悠然自在，他的手藝吸引了我停下腳步，也
幫襯了一杯手沖咖啡，咖啡師通常第一句會問「你今日
想飲什麼味道的咖啡 ?」。 期間我與那位咖啡師交談，
嘗試去了解何謂一杯好的手沖咖啡，原來當中有好多知
識和學問，手沖咖啡亦沒有一個特定好與不好的標準，
因為即使同一款咖啡豆在不同的水溫、咖啡粉研磨度的
粗細、沖調的手勢都可沖出不同味道，所以手沖咖啡迷
人之處在於可按個人的喜好沖調出一杯你喜歡的味道。
那位咖啡師很開心和很樂意與我分享他的心得和當中的
小知識，我當下感到他很有做咖啡師那份熱誠和深深感
受到「做喜歡的事，讓喜歡的事有價值 !」這句說話的
力量。

我們常常聽到「興趣不可當飯食 ( 維持生計 )」，真的
嗎 ? 今時今日，社會已經有很多轉變，現今的工作也
有好多不同種類和形態，除了全職工作外，亦可有兼
職、短期、試工、自由工作、工作假期、甚至身兼多
職的斜槓一族 (Slash)，大家真的可以將自己的「堅趣」
慢慢發展和建立，在過程中轉化成正面的人生價值、
態度、知識和能力。生涯規劃並不是年青人的專利，
任何年紀的人在不同的人生階段都要不時進行生涯規
劃，重新尋找自己的堅趣所在，如何令到自己喜歡的
事更有價值和意義。我最近去上一個咖啡師的課程，
又要溫書、又要練習沖咖啡，還要考筆試和考沖調試，
不過當中真係有很多樂趣，我相信我這份「堅趣」亦
可以延伸至我社工生涯其他工作上。你們又有甚麼「堅
趣」呢 ?

請你用想像力，回答以下的問題。最後把分數加起來，就知道你適合哪一類型的工作。

1. 有一日，你發夢坐船去找寶物，你坐哪一種船？ 
A. 海盜船
B. 小船
C. 木筏  

2. 有多少人和你一起去？
A. 幾十個人 
B. 幾個人 
C. 你自己一個人 

3. 如果可以帶一隻動物，你會帶甚麼？ 
A. 小狗  
B. 小貓  
C. 小鳥 

4. 你覺得甚麼可以保護你？ 
A. 從母親拿來的公仔  
B. 從父親拿來的寶劍  
C. 在海邊拾到的石子  

5. 船向哪個方向出發？  
A. 東  
B. 西  
C. 南 
D. 北 

6. 你想要的東西是甚麼？
A. 藏在深山洞窟中的寶藏  
B. 沈在海底的寶藏  
C. 放在廢棄的古老神殿中的寶藏  

7. 當你往大海前進，海平線出現了個很大的黑影，你覺得是什麼？ 
A. 其他的船經過而已 
B. 只是一大片黑雲 
C. 大恐龍出現了 

你適合哪一類型的工作?

1 分 
2 分 
3 分

1 分 
2 分 
3 分

1 分 
2 分 
3 分

2 分 
1 分 
3 分

1 分 
3 分 
2 分
4 分

1 分 
2 分 
3 分

1 分 
2 分 
3 分

8. 在航海的途中，有一樣東西遺失了，是什麼東西？ 
A. 水  
B. 食物  
C. 火機  
D. 指南針  

9. 經過長久的航行，終於找到寶物，這時惡魔出現了，並且說了一句，你覺得是他說甚麼？ 
A. 根本沒有寶藏，你被騙了  
B. 寶藏早被拿走了
C. 你不可能找到寶物的 

10. 終於找到寶物，打開箱子的一刻，你看到了甚麼？ 
A. 金銀珠寶  
B. 可以看見未來的鏡子 
C. 可以把你所帶的動物變回人類的解藥 

心理測驗結果：

10 至 14 分的人 體力勞動型 
你的適應能力超強，面對困難都可以積極面對。你最適合做體力勞動的工作，例如要採訪新聞的記者、
活動統籌、推銷員等。

15 至 19 分的人 待人接物型 
你擅長處理複雜的人際關係，亦很細心。因此，你適合做一些「對人」的工作，例如店員、接待員，
如果有錢開間咖啡店當老闆，日日和客戶溝通都幾適合你。

20 至 27 分的人 智慧用腦型 
你有敏銳的判斷能力，又識得睇人眉頭眼額，十分聰明。你可以找份用腦的工作，例如老師、出版情
報方面、廣告公司、研究工作。如果有足夠墨水，仲可以自己寫書出版添！ 

28 至 32 分的人 藝術創作型 
你是一個很感性的人，亦很有創意。繪圖設計完全難不到你，你可以從事藝術有關的工作，例如：珠
寶設計、插畫師、室內設計師等，都能讓你一展所長！ 

33 分以上的人 表演型 
你是個有表演慾的人，亦臉皮厚，不怕人笑，所以有當藝人的天分。表演的工作最適合你，例如：演員、
歌星和模特兒等。

* 只供參考

1 分 
3 分 
2 分

2 分 
3 分 
1 分

2 分 
4 分 
3 分
1 分

生涯規劃

生涯規劃係啲咩？ 

黃姑
「傻 得夠快活有貨熱血錯又怕咩喎
我 信個世界無野難到我
就算傻 好過怨地怨天呢係屋企齋 HEA 白過
最尾怕咩無結果 起碼我做過」
ToNick – T.O.N.I.C.K.
 
「生涯規劃」對黃姑我嚟講，係一個成長中必然會遇到嘅課題，好多時候心入
面會有好多想法，「我想成為……」「我想做到……」「我的目標……」，有方向
係好緊要，不過更重要係勇敢去 Take Action，如果唔係就只是紙上談兵！
睇到呢一度，如果你心入面諗起有啲咩想去做，就俾啲信心自己。

家明 Sir  
「還有勇氣有生一晚　要虛偽地活著還是燦爛
這一刻儘管你未能給盛讚　這一刻儘管我未能給盛讚
奉信你的荒誕　奉信我的荒誕　航線更多總可以揀」
生涯規劃 - 衛蘭 & 陳柏宇

人生之中有很多選擇，要做一個決定其實需要好大勇氣，無論係上興趣班揀學
校、出嚟搵工作或做老闆、結婚生仔搵屋住等等……
又或者年青人好想追求你嘅夢想（唔係理想），過程即使未必有人認同讚賞，
但只要你肯嘗試過，落實過行動過，最後成敗與否，當你望番轉頭，無後悔過
自己揀嘅路，做到你想做嘅事，絕對係開心，個種滿足感好難形容架，就係活
出你獨一無二、有意義嘅人生！
你當然可以揀一直 hea 落去，但當你年老時回想你嘅人生，又會有咩畫面浮現
出來呢？

p.8

牙姑 
「你問我將來點 你問我都唔知」
日沒前 - Serrin i

生涯究竟係咪規劃到㗎？相信面對住每一日都在變嘅社會，我哋都好迷茫，就
算今日規劃好，聽日又可能會有好多變數。唔知依一刻嘅你對於將來會唔會覺
得無希望，唔得點算好呢 ? 

「NOWHERE」 ← 唔知大家見到依個英文字嘅時間諗起咩呢 ? 
係 NO WHERE 定係 NOW HERE 呢 ? 

當我哋喺自己生涯路上感到無路可行 (NO WHERE) 時，願我哋都可以在當下
(NOW HERE) 聆聽自己，探索自己的內心。

生涯規劃對於我而言，就係一樣充滿變化嘅嘢！而喺規劃嘅過程中，我哋可以
更加知道自己想要嘅咩，自己適合啲咩野。我哋都唔知個結果會係點，但好肯
定規劃個過程係會好精彩！

江 Sir
關於探索
年輕的時候，敢創敢試，探索出適合自己的發展道路，正所謂「前行吧 你想做 
全意做」「當你感到無力軟弱 切記不怪宿命 ; 若然做人未算聰明 更要賣力亡
命」，不要等自己長大後，才後悔當年沒有做些甚麽甚麽。
關於過程
過程中會遇到高低得失，但「只要相信夢 定能飛，高與低 得與失即使無法躲
避，你是你本身的傳奇　憑著你志氣會成大器」，除咗要有理想，還要有堅持，
因為只要你有一雙手，便可以握成拳頭捱下去，可以不求人頑強面對！
總括而言，生涯規劃不單是計劃揾工，而是一個持續和終身的過程，以達致人
生不同階段的目標。在青春階段，我們充滿時間和可塑性。未試過，又怎知道
自己喜歡甚麽？未努力過，又怎知道未來的路要怎樣走？未失敗過，又怎知道
自己是否真的喜歡？「大好青春就要多貪」 希望各位年青人可以敢創敢試，堅
持自己的理想和目標。

教育局定議
生涯規劃是一個持續和終身的過程，以達致人生不同階段的目標。

p.9

「醜小鴨」分享 + 
DSE 出路指南

醜小鴨 ( 自稱 )，是 2016 年 DSE 考生，考獲
7 分。放榜時得悉自己的分數時十分平靜，好
像已預知自己的分數。他沒有任何升學的安
排，認為工作較為實際，可以賺取更多的金
錢。

醜小鴨當時認識黑社會的人，亦因為犯事而
兩度被還押，在還押期間，他有很大的反思。
他分享還押時的飯菜味道十分差，士多啤梨
生雞翼飯的味道仍歷歷在目。起初，他認為
「出得嚟行，預咗要還」。期間所謂的「大
佬」，亦不曾探望和慰問他。第二次因為被
朋友出賣，而要再次經歷被盤問的程序，令
他十分失望和傷心。他想到如果他不作出改
變，自己的一生可能就會在不同的監獄徘徊。
而他厭倦需要為著不同的事提心吊膽的人生。

在他迷失時，他主動向當年認識的社工尋求
幫助，與他傾訴。社工邀請他做義工，在義
工體驗中，他發現自己喜歡對人的工作，並
且學習負責任和管理好自己的情緒。他曾經
在做義工時多次出言鬧服務對象，令社工被
家長投訴。社工們沒有怪責他，並且沒有放
棄他，仍然相信他會改變和進步。

在社工的協助下，他在社福機構中找活動助
理的工作並且開始就讀毅進課程。現時醜小
鴨在大專就讀社工學系的課程。他享受陪伴
和安慰別人的感覺，在朋友不快樂的時候，
他形容自己為一隻螢火蟲，是漆黑中的明燈。

小編的話 : 首先祝願醜小鴨在社工的路上，保
守初心，成為別人的螢火蟲。另外，無論睇
緊沙鷗嘅你有冇完成到 DSE，升學嘅路一直
都在，只要你願意踏出嗰一步，永遠都唔會
太遲 (IT’S NEVER TOO LATE)，亦都可以好似
醜小鴨咁主動搵人或者社工傾呀！對自己升
學路上迷惘的同學可以睇睇以下嘅圖表啊。 p.10

年青人生涯規劃分享

Kazaf – 髮型師

小編認識很多年青人都想做 salon 這一行，今次訪問了一位出色的髮型師，讓大
家可以更了解髮型這一行業。

我無讀書後就做髮型屋了，我起初對這一行有興趣，都受到朋友影響，好多朋友
都做這一行，還有相對來說這一行學歷要求不需要太高。起初完成 TEEN 才再現
髮型課程後入讀 VTC，由學校介紹去了大公司工作，再轉來現在這一間髮型屋。
我做了Junior 4年，中途都有離開過，那時什麼工作都要做，包括洗頭、清潔等等。 

做這一行一定要肯學肯做，肯付出。因為經常要付出額外時間，OT 學習，最重要
是有恆心去做！ 做這一行都有困難的，面對身邊其他誘惑、挑戰等等，有時工作
會沉悶，做來做去都是差不多的工作。怎樣去面對？自己尋找新的目標，工作方
向等等，而我會以鑽研染髮為目標。 

我從來無放棄過這一行。這一份工作是我個人的喜好、興趣，為客人做好髮型服
務，她們會好開心，之後仍會找我繼續幫她們染髮，會令我好有滿足感。另外，
要找到新目標，堅持去增值自己，例如做好顧客服務態度，經營好自己 IG，推廣
自己做的髮型，還會與其他同事一齊分享學習心得，交流技術。 

將來我計劃要一直保持水準，不斷提升自己的技術，放工後都會上網觀看影片自
學，學習其他人染髮的影片，不斷學習，提升自己。放工後都可能會感到好疲

倦，但都要提醒自己要繼續努力。我想跟想入行的年青人說，首先一定要
認清自己的目標，有興趣先投身這一行去做，要考慮清楚，才會找到工

作的值價。 

小結：聽完 Kazaf 真誠分享，入行真的要對髮型有好大興趣，不
怕辛苦，不斷學習，當中都會得到好多滿足感，年青的你會想
入行發展嗎？

p.11

年青人生涯規劃分享  T.Max – 藝術表演者

成日聽人講：人無夢想同條咸魚有甚麼分別？最近全民造星，聲夢傳奇，
Mirror, Error 都引來好多話題性。好多年青人都心思思想加入這個行業，
究竟要加入這個行業有甚麼要準備呢？
 
      小編今次好榮幸邀請到 T. Max 接受訪問，他轉眼由一個小伙子變長
大了，大家有無印象在哪裡見過他呢？小編都已經好耐無見他，在電視
螢幕見到他參加全民造星 3，真心為他高興，原來他沒放棄過夢想。回想
他以前 15,16 歲時由參加中心的話劇活動開始接觸藝術，已經頗有天份，
然後到外面的藝術團體參加話劇活動，吸收經驗，他中途遇到挫折，一
度想放棄。直至遇到現在的經理人所辦的星格音樂學院，19 歲的時候他
才開始接觸音樂，由學唱歌，樂器，甚至近年開始學習作曲，在經理人
安排下，他也參與大大小小舞台的演出累積經驗。原來數算一下，這樣
磨煉的日子已有接近 5-6 年，當時他也感到很迷惘，好似好想做，但又
不知道如何做。他也並不是一開始就確立演藝為職業，他也曾經嘗試過
做飲食業，繪圖員，調酒員，跟車送貨等，都是不是十分投入，但是當
他參與表演的工作就份外用心及投入。

後來，幸得遇到現時的經理人的開解及引導，他開始找到自己的方
向，在一年前開始加入演藝娛樂事業。他表示在開始的時候，與普
羅大眾的想法一樣，覺得這行只是做表演，做完表演就甚麼也不
用理會，就能夠賺錢，而且他覺得演藝給人的感覺是好威，好風
光，可以上電視。但原來他從來沒想過做這個行業背後所付出
的努力。他不想大家用追夢作為藉口，成為可以懶的藉口，
因為當初他也曾經試過，如果你覺得你不是以此為藉口，你
便要問自己為這個夢想付出幾多，你有沒有想過成功的歌
手是每天付出多少時間去練歌，對生活作息的紀律是怎

樣？當你想追夢時，先問自己有否付出過，可能你每
天覺得每星期上一堂唱歌已經很辛苦，但原來

成功的歌手是每星期上七日堂，每
天都練氣，鍛鍊身形，

每天都看書增值自
己。 原 來 做 演

藝 事 業 並
不

p.10

 T.Max – 藝術表演者

是大家心目中想得如此簡單，當初的 T. Max 也曾經有此想法，
以追夢作藉口，不去付出。現時的他每天也會有不同的培訓，
每天早上 9 點至下午 6 點就會返到公司跳舞，唱歌，看電影，
看書，練琴，做運動等，學不同的知識及不斷重複練習來裝備自
己做得更好，將自己的能力提升。一旦有工作時，有時要不分晝夜，
好像拍全民造星的 MV，大家可能看到是數分鐘的 MV，原來他們
是由早上 7 時拍到翌日早上 9 時，我們以為簡單的工作，背後是殊
不簡單。

       T. Max 覺得暫時遇到最大的困難是經濟收入不穩定，因為不穩
定的工作，有時會令人頹廢，但越頹廢不會令你有工作，反而要推
動及裝備自己，隨時迎接下一個工作，因為機會是留給有準備的人。
有些人既想從事演藝但又要維持生活，為了增加收入，會在日間有
兼職工作，然後在晚上上堂裝備自己及練習。所以當你考慮以藝術表
演者為事業時，都要考慮家庭的經濟狀況。他覺得當你決定揀選這個行
業後就要知道自己是行少數人選擇的路，過程是相當辛苦，因為當中會遇到
好多衝撃，有好多人去打擊你，最後要企起身都要靠自己。這是一個不斷進步
及改善自己的過程。

       T.Max 認為藝術表演者也分了以演戲或唱歌為主，也就是說以身體或聲音說故事作區
分，演戲可以較快看到成果，唱歌可能錄歌後未必會立刻推出，看到效果。但演戲其實也不容
易，要練聲，練咬字及發音，有些人物角色你未經歷過也要想方法去投入及揣摩角色。

       接下來的日子 T. Max 的計劃是會灌錄歌曲，希望會推出歌曲，甚至期望一年後會有自己的 EP，
到時候我們要多多支持 T. Max 呀！ T. Max 最後寄語俾有興趣入行的年青人，一定要想清楚，背後付出
的努力與其他行業很不一樣，因為付出與成果未必成正比，但當你接受到這個行業的限制，當你接受及
肯定到自己，你會發現這個行業值得享受的地方。

      小編與 T.Max 傾談後對藝術表演這個行業了解更多，發現他已不是昔日的小伙子，真的成熟穩重多
了，他也令我真真正正明白台上一分鐘台下十年功的道理。如果你對這個行業有興趣就要好好裝備自己，
當中好的心理質素也非常重要喔！

只要相信夢  定能飛
高與低  得與失  即使無法躲避
你是你本身的傳奇  憑著你志氣會成大器！

p.13

不能不知的 Hair 事！

都市傳聞一：我有頭皮屑係
咪代表個我個頭好油呀 ? 

有頭皮屑其實唔代表「油」，反而要睇
下頭皮屑的形狀大小去區分頭皮狀況。

乾性頭皮 - 頭皮屑一點點細細粒
油性頭皮 - 明顯見到頭皮屑一塊一塊

中性頭皮 - 無頭皮屑
要有效減少頭皮屑，就要因應頭皮

狀況去買返合適嘅洗頭水啦！

都市傳聞二：成日梳頭會甩頭
髮 ?

其實反而係相反！梳頭可以疏通經脈，
改善頭部血液循環，所以如果每天用岩嘅

方法梳頭，不但有效防止甩頭髮，梳頭過程
中更有消除疲勞同改善睡眠效果，對身體好

有益。
1. 忌濕頭髮梳頭，會破壞髮絲蛋白質結構和

傷害毛囊
2. 長髮女生應先梳順打結位置，先開始從

頭皮梳到髮尾
3. 油脂灰塵等留喺梳子上會滋生細

菌，梳子必須經常清理

都市傳聞三：成日話染髮電
髮之後要隔 2 日先洗頭，係唔係

真架？ 

其實主要都因應唔同電髮或染髮藥水廠商
建議，不過大多廠商都建議 24-48 小時避
免接觸水份影響定型定色，另外都可以俾
頭皮休息一下。不過因應疫情情況，防疫
安全排第一，都建議大家返到屋企就要

洗頭沖涼，避免將病毒帶入屋！

都市傳聞四：識買一定要買
無矽洗頭水？ 

「矽」係一種化學物質，可以令頭髮
柔順啲，以前好多洗頭水都有落呢種
化學物質；不過，呢種物質會容易令
皮膚敏感同誘發濕疹，所以愈來愈

多洗頭水都開始表明「無添加
矽」！大家買洗頭水時要留

意返啦！

都市傳聞五：白頭髮拔 1
條會倒生 3 條？ 

呢種講法係無根據。事實係強行拔
髮容易令頭皮發炎，也容易令同一個
毛囊一次長出幾條頭髮，繼而影響其
他健康頭髮的生長，嚴重更會令毛
囊壞死，引致脱髮問題。建議可

以將白髮剪掉最直接。

今次 Agent 
Hair 同大家講住咁多先！

不過我收到可靠消息，YMCA 喺
「HAIR 界」會有重大發展，得到「伙

伴倡自強」嘅批款，沙田外展隊將會開一間名為「YM HAIR」
嘅社企單剪店。想知多啲有關 YM HAIR 嘅消息，就記得要密切留意我

Agent Hair 嘅匯報。

不能不知的 Hair 事！

p.14

大家好！我係 Agent Hair ！只要有 Hair 嘅地方，就會見到我
Agent Hair 嘅出現！夏天來到，相信各位囝囝囡囡都想轉下新
髮型新髮色，但講起「頭髮」總會聽到以下嘅都市傳聞，究竟呢
啲傳聞係真定假，等我 Agent Hair 同大家 check 清楚！

Hello 大家好！我係調職返黎外展隊嘅文
職同工 LuLu Miss，日常工作會幫大家報
名活動同埋做會員等支援工作。我嘅興
趣係整甜品，無論西式或中式甜品我都
好鍾意，希望日後有機會同大家見面啦！

Hello, 大家好，我係向荃灣會所調職過嚟
嘅社工 Sam Sir !

靜靜雞話個秘密俾大家知，其實我係一
個好活潑同有好多興趣嘅社工。

我鍾意踢足球，掟飛鏢，露營，宿營，
打空翻，行山，做 gym 。

做運動唔啱你地？食嘢都得嫁，打邊爐，
燒肉，打冷⋯所以你地諗唔到食咩，call
我，我好樂意同大家分享邊到有美食。

所以你地平時喺新翠、隆亨、顯徑見到
我，可以過嚟搵我傾下計，講下你地想
玩咩，想食咩，我隨時奉陪。

歡迎加入

p.15

舊情萬歲

p.16

今年四月底離開了工作 38 年的青年
會，心裡有點依依不捨之情，是離愁、
是別緒，也是人生展開新一樂章之興奮，以
悠閒心情去學習一些已想了很久，但從未涉獵的
新東西。
 
 	 在 38 年當中最不捨是外展工作和在會所接觸的
青少年，還記得受聘於中上環外展社會工作隊，專責街
頭群黨工作，今天的「大館」就是當年經常協助青少年
處理警方程序的中上環警署。1988 年社署將資源調撥
至沙田區，開展了沙田青少年外展社會工作隊的工作使
命，可謂與沙田區結下不解之緣。
 
 	 外展工作處理的問題多樣化，街頭工作是其特
色，處理在群黨、黑社會次文化、青少年吸毒問題、性
有關問題及學業就業問題等，問題不變，但形式和深度
上卻不停變化。

在工作最大的滿足感是見到服務對象的改變和成長，看
見他們找到自己應走的路，這也是推動我從不間斷在外
展隊工作的動力！雖然有很多個案我不認識，但在督

導過程中卻遇上了和社工們一起商討專業上協助，
聽到他們改變也樂得不可開交！有些服務對象就

透過參與活動而認識他們，和他們打招呼也覺
十分温暖，感覺一班青少年又在社工的培育

中逐漸加強了他們面對問題的能力，從風
暴少年中逐漸變得有韌力面對成長問

題。和他們打個招呼，一個微笑也覺
温暖！這是任職社工的回報和推動

力！

在外展服務的生涯中最
特 別 是 在 2008 年

因應青少年失
業 問 題 而

申請
 

伙伴倡自強計劃開展了社企「甜在心」工作，後來
易名 YM CAfé，浸會大學 YM CAfé 讓葵青及荃灣
青少年也可參與在職培訓工作，其後又在浸大開展
YM Store，其間獲成功商人投資觀塘 YM CAfé 及
在浸大新增 YM Tuck Shop，稍後更有 YM Hair 的
開展。我感謝各曾參與社工的付出和努力，使青少
年有更多就業中培訓機會和在學習中成長！
 
別離總有些傷感，除了不捨服務對象外，更不捨一
群曾並肩工作的外展同工，他們有些已晉升了較高
職位，有些已調職，但他們都是我們曾一起作戰打
拼的有心肩負外展社會工作的同工，縱經歷無數
困難，我們也一起迎難而上，絕不氣餒地為服務
對象謀公義和幸福！在去年也聘請了一些新同
工，我也不捨地道別，他們都是充滿幹勁和理
想的同工，也對工作有熱忱和承擔的同工，
謹祝在許繹標督導和岑慧儀隊長的領導下
外展工作更上一層樓，讓青少年有更貼
心和專業服務！
 
後記：感謝外展服務對象珈瑜寫
了問候咭予我，這也是我的回
報和推動力，也祝你把握現
在、創造未來。

梁錦玲前執行幹事
( 直至 4/2021)

我想講你知 ......

伍姑

大自然：放膽尋找自己嘅路
向，不要懼怕，多作嘗試，
俾自己多 D 信心！

Synthia: 見到你讀書越來越
好，開始揾到自己嘅方向，
成功就係喺你想放棄嘅時候
再堅持一下，加油！

豪：別讓自己的過去定義自
己的未來，路遙知馬力，日
久見人心！珍惜對你不離不
棄的人。

慧伶：有目標的人生才有方
向，有規劃的人生才更精
彩！尋找合適的方向，重新
出發！

江 Sir

Hin: 成日唔覆機 ! 真係要
PM 下你。呢年半你經歷
過多嘢，但原來你都唔係
真係咁開心，希望好好珍
惜你現在還擁有同埋真心
對你好嘅人同事啦。

Sam& Tim:  係時候要發
力啦！你哋都好有潛質，
阻礙你哋嘅嘢告一段落，
工作和感情又回復正軌，
要開始為自己未來和學業
打算啦，加油加油！

YIP

然 : 你本身就好強大，好
快就改變咗好多嘢，喺結
他方面，半年都唔夠就進
步得咁快，多方面繼續加
油喇 !

俊軒 : 你整嘢食唔差呀，
整甜品都唔錯，諗下繼續
學下甜品都好喎，掂呀 ! 

立言 : 而家你工作咁忙，
更加要把握多啲時間去休
息，放日假叉下電都要
嘅 !

浩然 : 你媽媽好關心你
嘅，有時要相信下大人嘅
智慧，咁就唔洗受不必要
嘅苦呀 ! 

駿 : 18 歲正是踏人生最美好的時間，不過
亦是步入成人的階段，很多事都是新鮮同
充滿挑戰，加油，你背後仍有很多支持者！

怡 、潼 : 你哋都是愛情的追求者，當你花
心思在另一個人身上時，請記住，更先要
愛護自己。

細彭 : 好好管好你的錢，今日的你是要為
將來而鋪路，願你好好照顧身心靈，忌廉
仔需要你，實有好女仔等你。

JESSICA: 你是個對人對自己都很有要求，
時刻都做到最好，但有時都要放過自己，
讓自己抖一抖，休息是為了走更長的路！

敏、諾言 : 追求夢想是美好的，但過程不
易，更是障礙重重，但有心理準備，是想
的，合法的就去吧，支持你！

CHRIS: 恭喜你找到工作的衝動，但人生都
不是一帆風順，總會遇上許許多多同自己
不一樣的人，同事不一定是朋友，朋友又
不一定能共渡難關，但假若遇到能相知相
識，就好好珍惜！

Johnson：隔咗一段時間再見番你，拎起
鉸剪嘅你，我見到一顆熱誠做義剪嘅心，
又見到關心屋企人嘅你。

龍：見到你又似乎進入人生另一個階段，
重新再出發，創造屬於你的世界。

肥波：每一次去搵你都遇到好多困難，珍
惜依家擁有嘅一切，包括屋企人、其他人
比你嘅機會、仲有你自己！

南：條路真係唔易行，即使我幫緊你，你
都要幫你自己去改變，希望你快啲搵到啱
你嘅學校！

家明 Sir

彭姑

我想講你知 ......

p.18

詠恩：欣賞你盡力完成 teen 才課程，每
次見到你嘅「製成品」都覺得好開心！你
即將開始另一個讀書嘅新階段，當中可能
都會有好多挑戰，但相信你都可以一一跨
過！

66: 搵返自己嘅方向，為未來加油！

iamtung: 生命中有好多嘅抉擇，無論點揀
都好，當中都會有所學習同成長。

CNT: 打開咗嗰個一直唔想觸碰嘅盒，嘗試
一個一直唔敢行嘅方向，帶著不安及勇氣
一步一步，行眼前的每一步。

希文：由以前嘅低 dup dup，變成今日開
笑嘅，信心返哂黎！ keep 住呀！你其實
真係好好架！

Kazaf: 真係見到你成功渡過「風浪」，你
架船又繼續航向偉大航道喇，繼續向目標
出發！支持你！

希仔：背負太多事務喺身上，只會令你更
加唔知應該點樣行點樣做，有時仲會傷害
到自己，記得關顧下自己個「心」！

黃姑

我想講你知 ......

COCO & 晴 : 
今次寫返畀你哋喇 !! 唔好嬲 :p 喜歡你哋兩
個心地善良，簡簡單單。知道之前學校都
令你哋有啲沮喪同無力，嚟緊一齊讀自己
喜歡嘅科，要好好享受，專心上堂啊！ 

彤 :
相信今次嘅經驗令你有唔少的反思，有得
亦又有失。相信留得低嘅，就係最珍貴嘅
嘢，好好珍惜。我相信你嘅性格，言談，
心地比起外在嘅嘢更吸引人，IG 亦唔係你
嘅人生，好好經營自己嘅人生啊。

樂兒 :
過往嘅路陪唔到你行，依家參與你人生希
望嚟得及時啦 ! 真係好欣賞你好多嘢都自
動自覺，又好主動去增值自己 ! 要 KEEP
住啊 !! 會帶你去你想去的地方 !

啊發 / 米奇 :
你哋一世人兩兄弟，有你有我
啦 ! 我知你哋兩個都好著緊對
方的，開放多啲自己嘅心，先
容得下人啊。

牙姑

嘉慧：沿路與你驀然回首，看到自己的高高低
低，份外感慨。欣賞你願意重看自己的生命，
在當中尋找自己改變的因子，並懂得欣賞自己
的努力。這個過程相信可以令你更勇敢去面對
你未來的挑戰。不要忘記內心那小小的嘉慧正
在陪伴你啊。

艾艾：今次想特別 PM 你，最近聽到你有新
的想法，想轉轉環境之餘，還會開始問「究竟
我適合做甚麼 ?」雖然可能直到你收到沙鷗仍
未有答案，但起碼這個問題是一個好開始。開
始為自己的路途思考，開始為自己人生負起責
任，開始尋找合適自己的東西。不要為沒有答
案而沮喪，因為我們就是會在尋找答案的過程
中有所成長及得著。或許沒有正確的答案，只
有合適自己的答案。

玲兒：最近回憶到這兩年與你及你一家所經歷
的。那一種堅持與放棄之中的拉扯。當中我相
信你及你的家人都在不斷經歷，疲勞、想放
棄、休息、重生、享受再疲勞。不知你在這經
歷內會否看見或聽到自己內心需要些甚麼，會
否更加認識自己。好好享受開心的時刻，在低
落時也不忘留意身邊對你不放棄的家人或朋
友。

我想講你知 ......

譚 C

Wayness

曦 : 嚟到 2021 年既中段，好似已經陪你經歷
咗好多咁。陪你笑、陪你流淚，但我最開心嘅
係可以陪你成長、陪你搵自己、做自己！對你
嚟講，我知道一切都好唔容易，而我亦然。但
係，「別忘掉原是靠堅持醫好每個傷患」，我
地一齊努力啦！

唐妹 : 諗起嗰晚我仍然心有餘悸，我好想講 N
次「好彩」，但其實你我都知道唔係次次都可
以「好彩」。人生真係有好多唔開心嘅事，但
同時都會有好多好值得開心嘅事，唔好忘記仲
有好多愛錫你嘅人陪你笑、陪你喊，聽你分
享！當你唔記得嗰時，搵我呀！

祖莉 : 呢排同你喺言談之間覺得你大個女咗，
或者呢個先係真正嘅你。人生有好多出口，將
來亦掌握喺你手，我相信你會一步一步咁行到
你心中𠴱條路！你係一個有好性格嘅女仔，但
係愛情方面要更加愛自己呀！

傅碌 : 見到你滿身傷痕，的確讓人很痛心。搵
個時間靜落嚟，諗下而家嘅生活係咪真係自己
最想要嘅？好想快啲見返嗰個健康快樂嘅你，
唔好要我等咁耐呀！

肥僑 : 你大個仔啦，唔需要再用「鬧」既方式
嚟對你。有好多事我知道你都明白，但我都想
你知道「每樣事情都係有得選擇」架！你知我
講咩嘅～

活動回顧

透過線上密室逃脫活動，參與秘密任務！雖然未能成功逃脫，
但過程中大家都明白到違法行為所帶來的法律刑責及後果。
另外舉辦了三個不同的正向興趣班：皮革班、蛋糕班及霓虹燈
牌型。每堂見到大家的製成品，都覺得年青人的潛能真係好
強大！意想不到原來大家的手工藝 Level 咁高，仲好有耐性、
好細心！希望大家在步向違法行為之路前「轉個彎 Make A 
Turn」，走向正向人生之路！

* 鳴謝沙田區撲滅罪行委員會，沙田民政事務處，香港懲教署，
九龍樂善堂

 

在 2021 年 3 月舉辦了「情愛漫遊」活動，活動中邀請
了過來人年輕家長來分享及安排了模擬人生遊戲讓青少
年模擬意外懷孕情景，讓青少年在模擬情景中作出抉擇
及了解選擇後需要面對的後果。

* 此活動由紅絲帶中心贊助

「你有壓力，我都有壓力﹗」作為父母，有時面對住有
青春期有情緒嘅仔女真係會好大壓力。家長嘅壓力指數
隨時爆燈，所以家長都需要減減壓。透過今次家長小
組，學習嘗試與情緒共舞，並照顧自己。我哋仲同明愛
感創中心合作，邀請咗精神科醫生嚟到現場，為大家解
答有關面對青少年情緒狀況嘅問題。

「轉個彎 Make A Turn」助更生宣傳活動

情愛 ArtArt 手

情 Hints 百子櫃 

活動回顧

「無毒有你 2020」於 2021 年 1 月至 3 月舉行了一系列的
活動，當中包括王者榮耀線上電競比賽、靚女護膚班、型
男護膚班、饒舌 (rap) 班及抗毒資訊站。透過以上活動，
社工與青年人探討毒品帶來的禍害，帶出吸食毒品會對皮
膚及人體造成的影響、提昇參加者對毒品資訊的認識及抵
抗毒品引誘的能力、共同創作抗毒饒舌歌曲、了解毒癮者
心理，並提供社區人士提供資訊或求助的方法，宣揚正向
及抗毒訊息。

* 此活動由禁毒基金贊助

一眾年青人喺 2021 年 3 月 6 日及 7 日於大埔文娛中心黑
盒劇場進行名為 <NiNE> 嘅表演，表演內容好豐富。參
加者演技十足之外，仲有即場 Rap 添，好多演員嘅親朋
戚友都嚟咗支持佢哋。另外，一班演員分別喺 3 月 13 日，
參加咗誇啦啦藝術集匯「藝動人生」計劃展演 Ready ，
Set，Glow ！舉辦嘅網上演出，並且分享有關參與演出嘅
感受同得著。仲有仲有﹗佢哋喺 3 月 21 日，喺旺角西洋
菜街進行流動車表演。過程入面，演員表演編作劇場片段
同埋自己唔同嘅才能，如自彈自唱、rap，現場唔少路人
都停低欣賞佢地嘅演出。

* 此活動由香港賽馬會慈善信託基金贊助

無毒有你 2020
線上電競比賽

型 男 護 膚 班

抗毒資訊宣傳

賽馬會青創社區系列： 香港中華基督教青年會
「藝動人生」計劃

活動介紹

老幼記

Bully 零！ Protect 型！

如有興趣請向負責社工報名

Bully零！Protect型！
(兩日一夜宿營)

遊蹤
角色扮演

夜行

同理心

合作

解難

保護

反欺凌日子: 2021年8月6-7日
地點: 長洲
名額: 12人
費用: $70(必須成為會員)
負責社工: Wayness、Tam C

p.23

日期：2021年7月23-24日    (星期五至六)
地點: 待定
收費: $50 

如有興趣，請聯絡負責社工﹕黃姑，葉sir，江sir，牙姑

鳴謝
Acknowledgments: 

吸吸呼

活動介紹

慢活 SUMMER 

大海的寶石

p.24

破網而出 - 擴 NET 工程

COUPON

p.25

電話：9248 0859
地址：沙田石門京瑞廣
場二期 1 樓 101b3 舖
Facebook： 丸 茶 手 作
（石門京瑞店）
Instagram：
@ b u b b l e t e a w o r k _
shekmun

丸茶手作

電話：9636 4445
地址：沙田石門京
瑞 廣 場 2 期 2 樓
231 號舖

電話：9521 7465
地址：沙田石門安
群街京瑞廣場二期
一 樓 101 C17-C18
鋪

幸福眼鏡

啤一 bear 格仔屋

電話：5133 3776
地址：大圍積信街 61 號地下

糖宮甜品專門店

電話：2180 9188 / 9159-3263
地址：大圍成運路 25 號成全工業
大廈 7 樓 4 室 / 石門安平街 6 號
新貿中心 A 座 2012 室

富徳拳館

電話：26070707
地址：沙田新田村地下 74 號舖

銀泉茶餐廳

電話：2601 4105
地址：新界大圍海福花園商場地下 25 號

新華南單車公司

COUPON

p.26

富徳拳館
- 中心新同學登記加入會員的時候可以免除 $100
的入會費
-20 歲或以下的新同學在第一個月可以用學生優
惠報堂
（成人價 $500/4 堂，$700/8 堂，$900/12 堂
   學生價 $300/4 堂，$400/8 堂，$550/12 堂）
- 以上的優惠可以在 大圍 及 石門分館使用
- 使用優惠後第一次報堂的有限期將會有兩個月
- 如有任何爭議，本店將保留最終決定權
- 有效日期至 2021 年 12 月 31 日

丸茶手作
- 每杯飲品減 $2 既優惠
- 只限石門店
- 不得與其他優惠同時使用
- 每筆消費只限使用乙張
- 只適用於飲品、食品及配料
- 如有任何爭議，本店將保留最終決定權
- 有效日期至 2021 年 12 月 31 日

銀泉茶餐廳
- 凡點任何套餐（早餐除外，早上 11 時後），憑
正本 COUPON，可得雞中翼 2 隻。
- 如有任何爭議，本店將保留最終決定權
- 有效日期至 2021 年 12 月 31 日

新華南單車公司
- 鋪內消費減 $20
- 一次使用
- 如有任何爭議，本店將保留最終決定權
- 有效日期至 2021 年 12 月 31 日

幸福眼鏡
- 購買眼鏡套裝滿 $350，即可減 $20
- 如有任何爭議，本店將保留最終決定權
- 有效日期至 2021 年 12 月 31 日

啤一 bear 格仔屋
- 租啤一 bear 格仔屋格仔 95 折優惠 
- 如有任何爭議，本店將保留最終決定權
- 有效日期至 2021 年 12 月 31 日

糖宮甜品專門店
- 在鋪內消費獲 9 折優惠
- 如有任何爭議，本店將保留最終決定權
- 有效日期至 2021 年 12 月 31 日

服務質素標準 SQS

p.27

為使大家能清楚了解 SQS 內容，本隊列出每項標準的細則俾大家參考，
如果有任何疑問，歡迎大家詢問本隊職員。

服 務 質 素 標 準   SQS 

為 使 大 家 能 清 楚 了 解 SQS 內 容 ， 本 隊 列 出 每 項 標 準 的 細 則 俾 大 家 參 

考 ， 如 果 有 任 何 疑 問 ， 歡 迎 大 家 詢 問 本 隊 職 員。 

  

  
  

  
  
  
  

  

1   
  

標 準 1 ：   服 務 單 位 確 保 製 備 說 明 資 料 ， 清 楚 陳 述 其 宗 旨、 ⽬ 標 和 提 供 服 務 
的 形 式 ， 隨 時 讓 公 眾 索 閱。   

標 準 2 ：   服 務 單 位 應 檢 討 及 修 訂 有 關 服 務 提 供 ⽅ ⾯ 政 策 和 程 序。   
標 準 3 ：   服 務 單 位 存 備 其 服 務 運 作 和 活 動 的 最 新 準 確 記 錄   
標 準 4 ：   所 有 職 員、 管 理 ⼈ 員、 管 理 委 員 會 和 ／ 或 其 他 決 策 組 織 的 職 務 及 

責 任 均 有 清 楚 的 界 定。   
標 準 5 ：   服 務 單 位 實 施 有 效 職 員 招 聘、 發 展、 訓 練、 評 核 及 調 派 守 則。   
標 準 6 ：   服 務 單 位 定 期 計 劃、 檢 討 及 評 估 本 ⾝ 的 表 現 ， 並 制 定 有 效 的 機 制 

， 讓 受 助 ⼈、 職 員 及 其 他 關 注 的 ⼈ ⼠ 就 服 務 單 位 的 表 現 提 出 意 
⾒。   

標 準 7 ：   服 務 單 位 實 施 政 策 及 程 序 以 確 保 有 效 的 財 政 管 理。   
標 準 8 ：   服 務 單 位 遵 守 ⼀ 切 有 關 法 律 責 任 及 專 業 精 神。   
標 準 9 ：   服 務 單 位 採 取 ⼀ 切 合 理 步 驟 ， 以 確 保 職 員 和 受 助 ⼈ 處 ⾝ 於 安 全 的 

環 境。   
標 準 10 ：   服 務 單 位 確 保 受 助 ⼈ 獲 得 清 楚 明 確 的 資 料 ， 知 道 如 何 申 請 接 受 和 

退 出 服 務。   
標 準 11 ：   服 務 單 位 運 ⽤ 有 計 劃 的 ⽅ 法 以 評 估 和 滿 ⾜ 受 助 ⼈ 的 需 要。 （不 論 

受 助 對 象 是 個 ⼈、 家 庭、 團 體 或 社 區）。   
標 準 12 ：   尊 重 服 務 使 ⽤ 者 對 所 得 服 務 作 出 知 情 的 選 擇。   
標 準 13 ：   服 務 單 位 尊 重 受 助 ⼈ 的 私 ⼈ 財 產 權 利。   
標 準 14 ：   服 務 單 位 尊 重 受 助 ⼈ 保 護 私 隱 和 保 密 權 利。   
標 準 15 ：   

  
每 ⼀ 位 服 務 使 ⽤ 者 及 職 員 均 有 ⾃ 由 申 訴 其 對 機 構 或 服 務 單 位 的 不 
滿 ， ⽽ 毋 須 憂 慮 遭 受 責 罰 ， 所 提 出 的 申 訴 應 得 到 處 理。   

標 準 16 ：   服 務 單 位 採 取 ⼀ 切 合 理 步 驟 ， 確 保 受 助 ⼈ 免 受 侵 犯。   

